
Esat Ruka, Mjeshtër i madh,  i është 
përkushtuar me mish e me shpirt muzikës 
dhe ruajtjes së identitetit tonë kombëtar. 
Ai sapo ka botuar  librin:  

“KUR TË BEKON SHËN MUZIKA”. 

 
Kjo është një vepër që nuk është shkruar 
vetëm për t’u lexuar, por edhe për t’u 



përjetuar emocionalisht dhe për të 
reflektuar mbi ruajtjen e një tradite shumë 
të vyer kombëtare shqiptare. 

E shfletova dhe e lexova faqe për faqe me 
kërshërinë më të madhe. Në faqet e tij 
nuk gjeta vetëm kujtime që nga fëmijëria, 
ese, studime apo reflektime, por një jetë 
të tërë të shkrirë në art, një përvojë të 
thellë që flet me zërin e një artisti që i ka 
qëndruar besnik rrënjëve, traditës dhe 
shpirtit të kombit tonë. 

Aty gjendet e shkruar një jetë e lidhur fort 
me rrënjët e artit tonë, e ngulitur fillimisht 
në Matin e tij të dashur, që nga votra 
familjare, nga instrumentet e thjeshta 
popullore dhe nga edukimi fillestar i 



marrë prej babait të tij të nderuar, deri tek 
skena kombëtare shqiptare dhe më gjerë. 

Këngëtar, studiues, artist dhe menaxher i 
artit, Esat Ruka është një nga ato 
personalitete që artin e tij dhe vetveten ia 
kanë dhuruar publikut, duke ruajtur dhe 
përcjellë me dinjitet thesarin e muzikës 
dhe folklorit shqiptar. 

 

Libri përcjell edhe një mesazh të qartë për 
të rinjtë:  

Edhe në kushte të një jete periferike, të 
vështirë nga ana ekonomike dhe kushtet 
natyrore, kur njeriu ka qëllime të larta në 
jetë, ai i arrin ato me punë, ndershmëri, 
pasion dhe përkushtim. 



Ndërthurja e jetës private dhe familjare 
me atë publike në këtë libër vjen si një 
model i njeriut të sotëm të ekspozuar ndaj 
një bote kaq komunikuese. 

Ky libër është më shumë se një vepër e 
thjeshtë. Është një dëshmi, një amanet, 
një testament, një bekim që vjen nga 
shpirti i një artisti dhe i drejtohet shpirtit 
të një kombi. 

Të gjithë ata që e njohim këtë artist patriot 
duhet të jemi krenarë për të, e në veçanti 
familja e tij e mrekullueshme, fëmijët, 
nipat dhe mbesat, si dhe e gjithë treva e 
pasur kulturore e Matit e më gjerë! 

Urime mikut tim për këtë kontribut të vyer 
dhe të qëndrueshëm në kohë. 



Mal Berisha 

 

 



 
 

 


